
Perquè lé pèi vignon biàn ? 

Can cominson lé primì rèpie, lé primì pèi biàn in téhta (la canisia, 
comèn guiòn lé spésialiste) y è - comèn quieut san, é mouì y an 
pouire pé dabón - euna di primì marque dou tén qué pase é qué 
lo nohtro coa cominse a vignì vièi. 
La coloa di pèi é dé la pi veun dé la mélanina, in pimàn produì pé 
lé sellule dé la pi. 
Lé pèi vignon biàn can seutte sellule, qué sé trouon ou cu dé 
quieu lé pèi, produizon pamì dé mélanina. 
Lé-z-albén y an la pi é lé pèi biàn pé la mancanse dé mélanina in 
consécanse d’in tsandzémèn jénético. Y an la lenetta di jouèi  
rossa perquè la piâta (membrana), qué y a pa dé pimàn, fèi vére 
la lumire di piquioude vin-e di jouèi. 
Lé pèi vignon biàn pé dé rizón jénétique é sen pouit arévé pieu 
vito i-z-eun qué i-z-atre. 
Lé-z-Amérindiàn y a pa manca dé tracasi-se perquè son poca sise 
qué y an lé pèi biàn. 

